
[Kilenc Hónap, Márta Mészáros
1976, 94 min., VOSG]
Lingua Húngaro
Dirección Márta Mészáros
Guión Márta Mészáros, Ildikó Koródy
Montaxe Éva Kármentő
Son e música György Kovács
Fotografía János Kende 
Elenco Lili Monori, Jan Nowicki, Kati Berek, Djoko Rosić, Hedvig Demeter,
Ildikó Szabó, Mária Dudás, Gyöngyvér Vígh
Produción Mafilm Studio Hunnia
Distribución Lost & Found

Juli traballa nunha fábrica de ladrillos, mais estuda a distancia para mellorar a 
súa posición. O seu xefe namora dela e comezan unha relación moi apaixonada. 
Ela ocúltalle o feito de que ten un fillo froito doutra relación. Cando o seu 
amante, habitualmente violento e posesivo, o descobre, todo salta polos aires. 
Embarazada do seu segundo fillo, Juli debe decidir que facer.

Berlinale 1977 Premio OCIC
Cannes 1977 Premio FIPRESCI

PROGRAMACIÓN DE MARZO: MÁRTA MÉSZÁROS

Martes 28
DÚAS MULLERES, 1977, 92 min., VOSE



O filme marca o inicio da colaboración entre Mészáros e dous dos seus actores 
fetiche. Lili Monori dá vida a Juli no que será o comezo dunha relación artística
similar á que tiveron François Truffaut e Jean-Pierre Léaud a través da figura de 
Antoine Doinel. Aínda que Monori non encarnará sempre a mesma personaxe 
en filmes posteriores, o certo é que si se erixirá nunha sorte de alter ego de Már-
ta Mészáros en varias das súas producións. A Mészáros recomendáronlle a Jan 
Nowicki, quen xa traballara con Andrzej Zulawski e Jerzy Skolimowski e era moi 
reputado en Polonia, para o papel do amante. A conexión foi instantánea e mutua. 
Foron parella durante longo tempo e el acabaría traballando en case todos os seus 
filmes nos seguintes trinta anos.

lost & found

Nove meses, premiada tamén nos festivais de Berlín e Cannes, é un exemplo do al-
cance da ousadía e capacidade de transgresión de Mészáros en relación aos límites 
establecidos sobre a representación da experiencia feminina. Neste filme, inclúe 
un parto ao natural en primeiro plano. A escena xerou un escándalo de grande 
transcendencia que a directora aproveitou para poñer en discusión o concepto de 
obscenidade no eido cinematográfico e, ante a reprobación dunha parte da crítica 
e do público, defender esteticamente a representación da vida en contraposición 
ao espectáculo da morte, tan xeralmente aceptado polas convencións narrativas.

marta selva e anna solà

A ÚNICA PREGUNTA: QUE É VIVIR?
DECLARACIÓNS DE MÁRTA MÉSZÁROS, 1979

Pregúntanme moitas veces se quero rodar  filmes sobre e para mulleres e en contra 
dos homes. Non ten sentido: fago filmes para todo o mundo e sobre as cousas que 
a min me interesan. Claro, unha muller non enfoca o mundo do mesmo xeito ca 
un home: Virginia Woolf non é Dickens. Mais no desexo de describir a vida cotiá, 
que é miña, só ten unha importancia relativa... A verdadeira pregunta para min 
é: «que é vivir?».

En Hungría, as posibilidades ofrecidas ás mulleres son mellores ca en Francia: o 
noventa por cen das mulleres húngaras traballa e, creme, isto muda radicalmente 
a súa actitude na sociedade. Contrariamente ao que di a Constitución, as mu-
lleres perciben ás veces, desenvolvendo o mesmo emprego, un salario inferior ao 
dos homes. En Hungría tamén é moi difícil mudar a mentalidade da xente: hai 

mulleres que ven normal este estatuto de inferioridade. Cando unha muller nova 
deixa a súa aldea para ir traballar na cidade, forzosamente amplía o seu horizonte, 
iso xa é un progreso.

En Nove meses, a miña protagonista representa a etapa seguinte: é unha muller 
que, ademais de traballar na fábrica, segue cursos na universidade. Sabe o que 
quere. É a personaxe feminina máis consciente e máis madura que levei á pantalla. 
Esta muller viviu un grande e verdadeiro amor do que naceu un neno, que acep-
tou. Para poder educalo fixo un traballo tremendamente duro, mais aínda lle que-
dan forzas abondas para rematar os seus estudos, interrompidos polo seu parto.

Na súa nova historia amorosa, malia numerosos momentos contraditorios, vól-
vese humanamente máis rica. E decide, logo de pensalo ben, aceptar un segundo 
fillo. Pertence á igualdade dos dereitos da muller poder decidir aceptar a mater-
nidade. A muller ten dereito a decidir sobre os grandes momentos da súa vida.

A protagonista de Nove meses dille francamente ao home que quere que ten que 
aceptala como é, co seu pasado, as súas experiencias, a súa individualidade. Mais 
o home considérao un desafío. O amor non é unha aperta, é unha alianza e un 
traballo de coñecemento e aceptación mutua. A falta diso, no caso de Hungría os 
divorcios son numerosos.

Utilizo moitas veces os mesmos actores: é o caso de Lili Monori ou  Jan Nowicki 
—que tamén é o meu marido—, porque colaboran moito cos filmes, sobre todo 
nos diálogos. Os meus filmes son sempre un traballo colectivo.

Por exemplo, Jan Nowicki é polaco. Actúa, pois, en polaco, é dicir, nunha lingua 
que Lili Monori non entendía. Isto volve a súa historia máis fría e máis distante 
do previsto. Pero finalmente acentuou o propósito do filme, que fala precisamente 
da dificultade de superar a barreira que separa os seres humanos. E polo feito de 
que Monori non podía ter co seu compañeiro o tradicional contacto do diálogo, 
mobiliza medios actorais moi bos, enriquecendo a súa personaxe con cores ines-
peradas, sorprendentes...

Outro exemplo desta colaboración cos actores é que cando comecei a pensar en 
Nove meses non sabía que Monori estaba agardando un fillo. Cando o souben 
decidimos, ela e mais eu, mostrar o seu parto no filme... Os homes aprenderon a 
mostrar a morte no cinema, é normal que as mulleres mostren a vida, non?

Declaracións de Márta Mészáros a Philippe Pilard, recollidas da folla de sala da sesión 617 (23 de abril do 1979) 
do Cineclube Pontevedra. Tradución ao galego: Cineclube Pontevedra.


